
JABATAN PERANGKAAN MALAYSIA

KENYATAAN MEDIA

ANGGARAN KELUARAN DALAM NEGERI KASAR AWALAN
SUKU TAHUN KEDUA 2026

Ekonomi Malaysia berkembang 5.8 peratus pada
suku tahun kedua 2026

PUTRAJAYA, 17 JULAI 2026 — Anggaran awalan Keluaran Dalam Negeri Kasar
(KDNK) * menunjukkan ekonomi Malaysia berkembang sebanyak 5.8 peratus, selepas
mencatatkan pertumbuhan 5.4 peratus pada suku tahun sebelumnya, seperti yang
dilaporkan dalam Anggaran KDNK Awalan, Suku Tahun kedua 2026 yang
diterbitkan hari ini.

Dalam kenyataan pada hari ini, Jabatan Perangkaan Malaysia menyatakan bahawa
ekonomi Malaysia dianggarkan berkembang sebanyak 5.8 peratus pada suku tahun
kedua 2026 disokong peningkatan dalam hampir semua sektor ekonomi kecuali
sektor Pertanian yang mengalami penyusutan. Secara keseluruhan, ekonomi
Malaysia bertumbuh 5.6 peratus pada separuh tahun pertama 2026 berbanding
4.5 peratus dalam tempoh yang sama pada tahun 2025.

Sektor Perkhidmatan kekal sebagai pemacu utama pertumbuhan ekonomi pada
suku tahun kedua 2026 dengan peningkatan sebanyak 5.4 peratus (ST1 2026: 5.6%).
Pertumbuhan yang stabil ini disokong terutamanya oleh subsektor Perdagangan
borong & runcit, Maklumat & komunikasi serta Pengangkutan & penyimpanan. Dalam
pada itu, sektor Pembuatan terus mengukuh kepada 7.5 peratus (ST1 2026: 5.9%),
didorong oleh industri yang berorientasikan eksport terutamanya pengeluaran Produk
elektrik, elektronik & optikal dan Produk petroleum, kimia, getah & plastik.

Prestasi sektor Perlombongan & pengkuarian pula kembali pulih dengan
merekodkan peningkatan 10.2 peratus (ST1 2026: -2.1%) didorong oleh subsektor
Gas asli. Sektor Pembinaan tumbuh sederhana dengan kadar 6.6 peratus
berbanding peningkatan 7.7 peratus pada suku tahun pertama 2026 disokong oleh
subsektor Bangunan bukan kediaman bagi projek pembinaan pusat data dan Aktiviti
pembinaan pertukangan khas. Sementara itu, sektor Pertanian menguncup
3.7 peratus berbanding pertumbuhan 2.6 peratus pada suku tahun sebelumnya,
susulan penurunan dalam semua subsektor kecuali Pertanian lain dan Ternakan.

! Pengiraan anggaran KDNK awalan suku tahun kedua 2026 adalah berdasarkan kepada gabungan sumber data
yang tersedia. Secara umumnya, terdapat perbezaan antara anggaran KDNK awalan dan KDNK preliminari
disebabkan oleh ketersediaan data dari pelbagai sumber semasa tempoh penyusunan.

KDNK preliminari yang menyediakan analisis terperinci dan komprehensif mengenai
prestasi ekonomi bagi suku tahun kedua 2026 akan diterbitkan pada 14 Ogos 2026.

Jadual 1: Pertumbuhan KDNK mengikut Jenis Aktiviti Ekonomi, (%, YoY)

Peratus Perubahan peratusan dari suku tahun yang sama tahun
Jenis sumbangan sebelumnya

aktiviti ekonomi kepada KDNK 2025 2025 2026
tahun 2025* (%) ST1 ST2 ST3 ST4 ST1 | ST2**

KDNK 100.0 5.2

5.2 4.4 4.6 53 6.2 54 5.8

Perlombongan &
: 5.7
pengkuarian

1.2 0.6 -2.6 -5.2 9.4 1.4 -2.1 10.2

Pembinaan 4.3

17.6 12.2 14.2 12.1 11.7 10.9 7.7 6.6

Nota: * Tidak termasuk Duti import Sumber: Jabatan Perangkaan Malaysia
** Anggaran awalan

Jadual 2: Perbandingan Anggaran KDNK Awalan dan KDNK Preliminari, (%, YoY)

Nota: AE = Anggaran awalan Sumber: Jabatan Perangkaan Malaysia

KDNK preliminari bagi ST2 2026 akan diterbitkan pada 14 Ogos 2026

Carta 1: Keluaran Dalam Negeri Kasar (KDNK), ST1 2024 — ST2 2026

Jabatan Perangkaan Malaysia (DOSM) sedang melaksanakan Banci Ekonomi 2026
(BE2026) dengan tema “Data Nadi Ekonomi Rakyat”. Pelaksanaan Banci Ekonomi
kali keenam ini berlangsung dari 5 Januari hingga 31 Oktober 2026. BE2026
bertujuan untuk mengumpul data yang menyeluruh dan berstruktur daripada semua
pertubuhan perniagaan berdaftar dan tidak berdaftar di Malaysia, bagi menilai
prestasi, struktur serta ciri-ciri ekonomi negara secara komprehensif dan berasaskan
bukti.

Malaysia buat julung kalinya telah menduduki tangga pertama (1) di peringkat global
dalam laporan dwi-tahunan Open Data Inventory (ODIN) 2024/25 yang dikeluarkan
oleh Open Data Watch (ODW), mengatasi 197 negara lain. Pencapaian ini merupakan
lonjakan ketara daripada kedudukan ke-67 dalam penilaian ODIN 2022/23.

OpenDOSM NextGen adalah medium yang menyediakan katalog data dan visualisasi
bagi memudahkan pengguna menganalisis pelbagai data dan boleh diakses melalui
portal https://open.dosm.gov.my.

Dikeluarkan oleh:

PEJABAT KETUA PERANGKAWAN MALAYSIA
JABATAN PERANGKAAN MALAYSIA
17 JULAI 2026

